Cyfweliad 2 

C2 – Ateb i Gwestiwn 1:
Ymchwilydd: Sut brofiad yw bod yn fyfyriwr yn y brifysgol hyd yma?
Cyfranogwr 2: Rwy’n mwynhau fy nghwrs addysg yn fawr, yn enwedig y cyfnodau pan rydyn ni’n mynd allan i ysgolion ar leoliad. Mae gweld sut mae damcaniaeth yn cael ei defnyddio yn ymarferol yn gwneud y pwnc yn llawer mwy diddorol. Rwyf hefyd wedi gwneud ffrindiau da iawn, ac mae’r elfen gymdeithasol yn bwysig i mi fel rhan o’r profiad prifysgol.
Ymchwilydd: Dych chi’n gallu siarad mwy am hynny?
Cyfranogwr 2: Wel, ar ôl symud i ddinas newydd, dw i’n teimlo bod yn bwysig iawn i ffeindio pobl sydd eisiau dy weld di fynnu ac yn dy wneud di teimlo’n gartrefol. Mae llawer o bwysau gyda’r gwaith prifysgol felly, mae’n bwysig i gael pobl o’th gwmpas sy’n gallu cefnogi ti.

C2 – Ateb i Gwestiwn 2:
Ymchwilydd: A pha heriau ydych chi wedi’u hwynebu, a sut rydych chi’n ymdopi â nhw?
Cyfranogwr 2: Un o’r heriau mwyaf yw cydbwyso popeth. Mae gen i waith rhan-amser, ac weithiau mae’n anodd rheoli amser rhwng gwaith, astudio a gweld ffrindiau. Pan fydd pethau’n brysur, rwy’n teimlo’n flinedig ac o dan lot o straen.
Ymchwilydd: Pa strategaethau dych chi’n defnyddio i ymdopi gyda’r pwysau neu osgoi’r straen?
Cyfranogwr 2: Dwi’n trio trefnu fy wythnos ymlaen llaw a defnyddio’r calendr ar fy ffôn. Hefyd, mae cefnogaeth gan ddarlithwyr wedi bod yn help mawr pan fyddaf yn cael trafferth.
Ymchwilydd: A sut mae darlithwyr yn eich helpu?
[bookmark: cysill]Cyfranogwr 2: Os ydw i’n cael trafferth gydag aseiniad er enghraifft, maen nhw’n helpu gan esbonio popeth cam wrth gam. Hefyd, os ydw i angen cymhelliant maen nhw’n wych o ran gwneud ‘pep talks’ cyn arholiadau neu ar ddiwedd y ddarlith ar ôl pwnc heriol.
